
1256, març, 28 

 

L'abadessa i la comunitat de Sant Daniel venen a l'ofici de la cambreria el mas de Pere 
Olivera, de <Sant Joan de> Mollet, per 450 sous, que són destinats a pitança i beguda. 

ASD núm. 173, perg. orig., 350 x 255 mm. 

 

Sit notum cunctis quod ego Berengaria, Dei gratia Sancti Danielis abbatissa, de consilio 
et uoluntate conuentus nostri in manu et posse tui Berengarie de Uillaromano, camerarie 
eiusdem loci, uendimus Deo et officio dicte camere in perpetuum pro francho et libero 
alodio totum illum mansum in quem per nos inhabitat Petrus de Oliueria in parochia de 
Molleto, cum omnibus honoribus et possessionibus dicti mansi, tam in dicta parrochia 
quam in aliis locis et parochiis dicto manso pertinentibus uel debentibus pertinere et 
cum ingressibus et exitibus et pertinenciis et tenedonibus et hominibus et feminis ibi uel 
inde ubique comorantibus, censibus et usaticis et agradis, iuuis, traginis, questiis, toltis, 
forciis, placitis, stabilimentis, seruiciis, adempramentis, cuguciis, exorchiis, intestiis, 
terciis, laudismiis et foriscapiis et redemptionibus hominum et feminarum et cum 
omnium rerum dominiis siue exactionibus et prouentibus eorumdem et cum omnibus 
aliis que dici uel nominari possunt que nos uel aliquis per nos in predicto manso et 
honoribus et possessionibus eiusdem accipimus et accipere debemus et consueuimus ui 
uel gratis, iuste uel iniuste uel aliquo alio modo uel iure, sicut melius, sanius et utilius 
potest dici seu etiam excogitari ab aliqua sapienti persona, tibi et officio dicte camere in 
perpetuum uendimus et tradimus pro francho et libero alodio, precio quadringentorum 
quinquaginta solidorum barchinonensium, ualente marcha argenti .LXXXVIII. solidos, 
quos confitemur misisse et conuertisse in comestiones et potum monasterii nostri, 
recognoscentes a te bene et plenarie fore paccatas, contentas et in omnibus satisfactas, 
renunciando exceptioni non numerate peccunie, et si amplius ualet hec uendicio 
iamdicto precio uel de cetero plus excesserit in ualorem, totum gratis tibi et officio dicte 
camere donamus donatione irreuocabili inter uiuos, renunciantes expresse auxilio et 
beneficio illius legis per quam deceptis ultra dimidiam iusti precii subuenitur et omni 
exceptioni doli et metus et accioni in factum et restitutioni in integrum et omni alii iuri 
et rationi nobis in predicto manso competenti uel competituro. Et ideo de nostro iure, 
posse et dominic dictum mansum cum omnibus superius comprehensis extrahimus et 
eicimus et eundem in tuum dominium et officium dicte camere penitus transferimus, 
introducentes te nomine dicti officii cum hoc publico instrumento in corporalem et 
uacuam possessionem, cedendo tibi et officio dicte camere perpetuo omnia iura nostra 
et loca et uoces et rationes et actiones nostras reales et personales, ordinarias et 
extraordinarias atque mixtas nobis competentes uel competituras ad omnes tuas 
uoluntates nomine offitii camere antedicte pro francho et libero alodio faciendas. Et 
conuenimus tibi et tuis successoribus nomine officii dicte camere dictam uendicionem 
sine retentu quem ibi uel inde non facimus, semper facere habere, tenere et pro francho 
alodio possidere et esse tibi et officio dicte camere defensatrices et guarentes contra 

cunctam personam. Uerumtamen, si aliqua persona in predicta uendicione tibi uel officio 
dicte camere aliquid tetigerit, contradixerit, forifecerit, emparauerit, perturbauerit, 
acclamauerit uel questionem aliquam contra te uel successores tuas tenentes dictum 
officium mouerit, nos statim ante litis contestationem et ingressum cause promitimus 
tibi nos ante te et dictum officium ponere et te et dictum officium indempnem seruare a 
litis principio usque in finem, et honus litis super nos recipere cum nostris propriis 
missionibus et expensis, in curia et extra, in placito et extra, in iudicio et extra. Et si 
dampnum uel grauamen uel aliquam missionem te uel tuos successores inde facere 
oportuerit uel tibi sustinere, totum conuenimus tibi et officio dicte camere in integrum 
resarcire, credendo inde tibi uerbo simplici sine sacramento et testium productione. Et 
de euictione et omni interesse obligamus tibi et officio dicte camere omnia bona mobilia 
èt immobilia ubique competencia uel competitura monasterio antedicto. Et si aliquo iure 
scripto uel non scripto, legali uel diuino, publico uel priuato, humano, canonico, 
ecclesiastico uel ciuili, generali uel speciali siue exceptione uel occasione aliqua in 
futurum huic uendicioni obuiam ire possemus, illi iuri penitus renunciamus. Et nos 
Beatrix de Paleria, priorissa, Ermessendis de Darnicibus piateria, Geralla de Oliuis, 
Cecilia de Fuxano, Angnes de Solerio, Angnes de Scala, Angnes de Gerundella, Guilielma 
de Belestar et Blancha de Miniana, moniales monasterii supradicti, laudamus et 
concedimus hec omnia supradicta. 

Actum est hoc .V. kalendas aprilis anno Domini .MCCL. sexto. 

Sig+num Beatricis de Paleria, priorisse, sig+num Ermessendis de Darnicibus, piaterie, 
sig+num Geralle de Oliuis, sig+num Cecilie de Fuxano, sig+num Angnetis de Solerio, 
sig+num Angnetis de Scala, sig+num Angnetis de Gerundella, sig+num Guilielme de 
Belestar, sig+num Blanche de Miniana, monialium predictarum qui hoc firmamus et 
concedim us. + Berengaria, Dei gra tia Sancti Danielis abbatissa*. Sig+num Guilielmi de 
Ulmo, sig+num Petri de Ualnera, testium. 

Sig(s. man. )num Michaelis de Ulmo qui hoc scripsit mandato Bernardi de Uicco, publici 
Gerunde notarii. Ego Bernardus de Uicco, publicus Gerunde notarius, subscribo. 

Extret de: Marquès, Josep M., ed. Col·lecció diplomàtica de Sant Daniel de Girona (924-
1300). Barcelona: Fundació Noguera, 1997. 360-362 


